
Prishtinë, 05.07.2023 
Kodi i ZRRE‐së: V_1742_2023 

Bordi i Zyrës së Rregullatorit për Energji  

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 
(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Vendimi i DMK-së të ZRRE‐së: ZRRE/DMK_V_2428_05_23 i dt. 15.05.2023; 

− Kundërshtimi i KESCO-s i datës 02.06.2023. 

në seancën e mbajtur më datë 05.07.2023 nxori këtë: 

V E N D I M 

I. REFUZOHET kundërshtimi i KESCO-s ndaj vendimit të DMK-së, për konsumatorin P.M(parashtruesi 
i ankesës: Sh.V Vula)  nga Komuna e Gjakovës, si e pa bazuar. 

II. MBETET në fuqi, vendimi i Departamentit për Mbrojtjen e Konsumatorëve në ZRrE, me nr. 
ZRRE/DMK_V_2428_05_23 i dt.15.05.2023. 

A r s y e t i m 

Departamenti për Mbrojtjen e Konsumatorëve në ZRrE, me datë 15.05.2023 ka marrë Vendim me nr. 
ZRRE/DMK_V_2428_05_23 me të cilin e ka aprovuar ankesën e konsumatorit, me të cilën ankesë e ka 
kontestuar përgjigjën e KESCO-s – Divizioni i Furnizimit – Departamenti për Konsumatorë të datës 
14.02.2023 lidhur me kontestimin e borxhit të energjisë elektrike sipas kontratës për shitblerje të 
patundshmërisë dhe nënshkrimin e kontratës se re per furnizim. 

I pakënaqur me Vendimin e DMK-së, i licencuari KESCO, brenda afatit ligjor ka paraqitur Kundërshtim 

në Bordin e ZRrE-së, për këto shkaqe: 

- Kundërshton vendimin e DMK-së dhe konstaton se i njëjti është i padrejtë; 

- Pretendon se borxhin deri me datën e kontratës per shit blerjen e pronës duhet ta paguaj SH.V; 

- Apeluesi KESCO kërkon nga Bordi i ZRRE-së që të pezullojë vendimin e DMK-së 

ZRRE/DMK_V_2428_05_23 i dt.15.05.2023 për konsumatorin P.M(parashtruesi i ankesës: 

SH.V). 

Bordi i Zyrës së Rregullatorit për Energji në mbledhjen e mbajtur me datë 05.07.2023 ka analizuar të 

gjitha shkresat e lëndës të prezantuara nga palët në kontest, si dhe vendimin e Departamentit për 

Mbrojtjen e Konsumatorëve dhe pas kësaj ka vërtetuar se vendimi i DMK-së si vendim i shkallës së 

parë është vendim i drejtë dhe i bazuar në prova konkrete.  

Lidhur me pretendimin se borxhin e krijuar deri me datën e kontratës per shit blerjen e pronës duhet 
ta paguaj SH.V pasi qe me nenin 7 te kontratës ka marr per sipër te gjitha detyrimet e mbetura, Bordi 
pas shqyrtimit të të gjitha provave dhe shkresave si: Procesverbali  per pranim te instalimit elektrik nr. 

0113638 datë 21.12.2022; Përgjigja e KESCO-s datë datës 14.02.2023; Ankesa e konsumatorit në DMK 
të ZRRE-së  datë 23.02.2023; Vendimi i DMK-së ZRRE/DMK_V_2428_05_23 i dt.15.05.2023, 
Transaksionet e konsumatorit; Rrjedha e energjisë elektrike si dhe listat e leximi gjeti se nuk ka dyshime 
që vendimi i marrë nga DMK-ja është vendim i drejtë dhe i ligjshëm. 
 
ZRrE ka vërejtur se, me datë 28.12.2022 SH.V ka bere kërkesë ne KESCO qe te behet kyçja dhe ndërrimi 
i emrit ne shifrën DGJ-1894 si dhe te behet kontratë e re per furnizim me energji elektrike ne emër te 
tij duke marr per bazë kontratën per shitblerjen e patundshmërisë si dhe qe borxhi i papaguar është 
në emër të P.M. Me datë 14.02.2023 Departamenti për Konsumator në KESCO iu është përgjigjur 
konsumatorit duke e refuzuar ankesën e konsumatorit te datës 28.12.2022 duke theksuar se është 
analizuar kartelën ne shifrën DGJ-1894 dhe se nuk ka gabime ne lexime dhe faturime dhe se borxhi 
deri me datë 14.02.2023 është 1,359.69€. 
ZRRE ka analizuar transaksionet e konsumatorit dhe rrjedhës së energjisë elektrike të shifrës DGJ – 
1894 e cila evidentohet në emër të konsumatorit P.M dhe ka vërejtur se kjo pikë matëse është duke u 
faturuar nga periudha 07/2002 e tutje por qe me shpenzime është faturuar vetëm ne disa periudha 
kohore pasi qe ne shumicën e periudhave ka faturim vetëm me taksa si dhe e njëjta vazhdon te 
faturohet vetëm me taksa. Nga analiza e bërë transaksioneve të konsumatorit shihet se borxhi i 
energjisë elektrike deri në periudhën e muajit 03.08.2022 ka qenë 1,348.58€. Mbështetur ne nenin 5 
paragrafi 1 nën paragrafi 1.5 të Rregullës për kushtet e përgjithshme të furnizimit me energji 
theksohet: “konsumatorët kanë obligimin që të paguajnë për energjinë e shfrytëzuar, sipas kontratës 
për Furnizim me Energji të lidhur me Furnizuesin e Energjisë, si dhe për tarifat për shfrytëzim të sistemit 
të miratuara nga ZRRE‐ja”. Gjithashtu neni 5 paragrafi 2 nën-paragrafi 2.4 të Rregullës për kushtet e 
përgjithshme të furnizimit me energji theksohet: “furnizuesi duhet të faturojë dhe të arkëtojë (mbledh) 
pagesat prej konsumatorëve, andaj në ketë rast në atë periudhë KEK dhe periudhën e me vonshme 
KESCO nuk ka vepruar konform kësaj dispozite pasi që nuk kanë arrit të inkasojnë borxhin e krijuar 
ashtu siç përcaktohet me ketë rregull”. 
Parashtruesi i ankesës SH.V ka ofruar Aktin Noterial mbi kontratën per shitblerjen e paluejtshmerisë e 
nënshkruar tek noteri me datë 03.08.2022 me numër LRP.Nr.Rendor.10146/2022, LRP.Nr.Ref.1933/22 
me te cilën vërtetohet se ka blere pronën nga  M.M, e cila ne zonën kadastrale në ZK Gjakovë-Qytet 
/Gjakovë me numër te njësisë Kadastrale O-70705029-28-1-6-0, lloji njësisë Pjese e ndërtesës, me 
shfrytëzim aktual Banesë, Kati 1, Hyrja 1 ne sipërfaqe prej 37.2 m2.;Pjesa e pronës 1/1 qe evidentohet 
sipas Certifikatës me nr.15039-22 të datës 20.07.2022 lëshuar nga ZKK Gjakovë ne emër te shitësit me 
1/1 pjesë te pronës ne emër te M.M me 1/1 pjesë te pronës te lëshuar nga Zyra Kadastrale e Komunale 
ne Gjakovë. Parashtruesi i ankesës SH.V ka ofruar  po ashtu procesverbalin e përpiluar me datë 
19.08.2022 per pranim dorëzimin e banesës e evidentuar sipas Certifikates në njësinë Kadastrale O-
70705029-28-1-6-0 ne prani te autorizuarit per shitje Q.M si dhe procesverbal mbajtësit av.Bardh 
Maksuti me te cilën është evidentuar se: Banesa tash per tash është e pa banueshme, e demoluar ne 
tërësi nga persona te panjohur; dera hyrëse e prishur.......... Rrjeti i rrymës i demoluar pa drita pa çelësa 
pa priza te gjitha te dëmtuara; I autorizuari i shitësit apo ish pronari legjitim nuk ju dorëzoj blerësve 
asnjë faturë qoftë per detyrimet e shfrytëzimit te rrymës, dhe se pas analizimit te këtyre dokumenteve 
ka vërtetuar se borxhi i krijuar ne shifrën DGJ-1894 nuk është krijuar as nga pronari paraprak M.M. 
                                                                                                                                                                                                                                                                                                     
Bordi i ZRrE, gjithashtu ka konstatuar se i licencuari KESCO në ankesën e tij nuk ka ofruar asnjë provë 
bindëse për të vërtetuar faktin se vendimi i DMK-së si organ i shkallës së parë nuk është vendim i drejtë 
dhe i bazuar në ligje dhe rregulla, por që i njëjti në ankesë vetëm se e ka kontestuar vendimin e shkallës 
së parë në mënyrë të përgjithësuar, pa ofruar prova të arsyeshme.  
 
Bordi i ZRRE-së në mbledhjen e mbajtur me datë 05.07.2023 pas analizimit të gjithë asaj që u theksua 

më lartë, e ne veçanti rrjedhën e energjisë elektrik, transaksionet e konsumatorit, Aktin Noterial numër 

LRP.Nr.Rendor.10146/2022, LRP.Nr.Ref.1933/22 datë 03.08.2022 dhe procesverbalin mbi pranim 

dorëzimin e pronës datë 19.08.2022, si dhe Rregullën për Kushtet e Përgjithshme të Furnizimit me 

Energji ka vendosur si në dispozitivin e këtij vendimi. 

III. Vendimi nxirret në gjuhën shqipe dhe do të përkthehet në gjuhën serbe dhe angleze. Në rast 

të mospërputhjes në mes të versioneve, do të mbisundojë versioni në gjuhën shqipe. 

IV. Vendimi hyn në fuqi në datën e miratimit nga Bordi, dhe do të publikohet në faqen elektronike 

zyrtare të ZRRE-së. 

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Themelore në Prishtinë, Departamenti për Çështje Administrative, brenda tridhjetë (30) ditëve nga 

data e pranimit të Vendimit ose data e publikimit të tij në faqen elektronike të ZRRE-së, cilado që 

ndodhë e fundit. 

 
 

Bordi i ZRRE‐së: 
 

        _______________________ 
Ymer Fejzullahu, Kryesues  

 
_______________________ 
Lutfije Dervishi, anëtare 
 
_______________________ 
Gani Buçaj, anëtar  

 

Vendimi u dërgohet: 

 KESCO-s,  

 Konsumatorit P.M(parashtruesi: SH.V) dhe 

 Arkivit të ZRRE-së. 
 

 


